
Mat á umhverfisáhrifum framkvæmda felur í sér að spá fyrir um væntanleg umhverfisáhrif af 

fyrirhuguðum framkvæmdum. Til grundvallar matinu liggja fyrir rannsóknir á grunnástandi ýmissa 

umhverfisþátta og að auki er eftir fremsta megni reynt að varpa ljósi á hvað muni einkenna áhrif 

framkvæmdanna, t.d. rask og ásýndarbreytingar. Með þessar upplýsingar í höndunum er lagt mat á 

hversu miklar breytingar geta orðið á einstaka umhverfisþætti, t.d. gróður, fornleifar og landslag.  

Það er mismunandi eftir umhverfiþáttum hversu mælanlegar forsendurnar eru sem lagðar eru til 

grundvallar matinu. Í þeim tilvikum þar sem slíkar forsendur liggja fyrir, t.d. umfang slóða er æskilegt 

að eftir að framkvæmdum lýkur, sé raunverulegt umfang mælanlegra forsendna yfirfarið og 

niðurstöður þess nýttar til að leggja fram raunhæfari áætlanir um væntanleg áhrif í framtíðar 

umhverfismötum. Einnig er æskilegt að skoðað sé hvort boðað verklag og mótvægisaðgerðir, í 

tengslum við þessa verkþætti hafi gengið eftir, þar sem það er mikilvæg forsenda þegar spáð er fyrir 

um umhverfisáhrif. 

Í þessu eftirfylgniverkefni voru gerðar mælingar á umfangi slóða og rasks kringum möstur, athugað 

hvernig til tókst um boðað verklag og mótvægisaðgerðir við slóða og mastraplön,  auk þess er 

raunveruleg ásýnd nýrra mannvirkja borin saman við líkanmyndir sem gerðar voru í umhverfismatinu. 

Jafnframt voru teknar myndir þar sem jarðstrengur var lagður í Eyjafirði til að meta hve vel tókst til 

með verklag og frágang. 

1.1 Forsaga 

Landsnet lagði fram mat á umhverfisáhrifum Hólasandslínu 3 (HS3), 220 kV háspennulínu frá tengivirki 

á Hólasandi að Rangárvöllum á Akureyri, í matsskýrslu í mars 2019 [1] og lauk því ferli með áliti 

Skipulagsstofnunar í september sama ár. Framkvæmdir við línuna hófust í sumarbyrjun 2020 og var 

hún spennusett haustið 2022. Línan liggur um fjölbreytt landslag, bæði hálendi og láglendi, og í gegnum 

þrjú sveitarfélög; Þingeyjarsveit, Eyjafjarðarsveit og Akureyrarbæ. Á undirbúningstíma og í upphafi 

framkvæmda voru sveitarfélögin fjögur, en Skútustaðahreppur sameinaðist Þingeyjarsveit árið 2021. 

Sumarið 2023 var unnið að lokafrágangi á framkvæmdasvæði línunnar. 

Til að fylgja eftir mati á umhverfisáhrifum, ákvað Landsnet að framkvæma eftirfylgnirannsókn þar sem 

kannað væri hvort umhverfisáhrif  helstu mælanlegra þátta  framkvæmda  við Hólasandslínu 3 væru í 

samræmi við það sem sagt var í umhverfismati framkvæmdarinnar. Þeir þættir framkvæmdanna sem 

voru kannaðir, voru slóðar og mastrastæði. Auk þess skoðað hvort verklag og mótvægisaðgerðir vegna 

þessara verkþátta hefðu gengið eftir. Þá fólst hluti eftirfylgninnar að taka ljósmyndir af mannvirkjum 

og bera saman við líkanmyndir sem höfðu verið lagðar fram í umhverfismatinu. 

Sambærileg eftirfylgnirannsókn hefur verið gerð fyrir Þeistareykjalínu 1, Kröflulínu 4 og Kröflulínu 3.  

1 INNGANGUR 

Farið var í vettvangsferðir síðsumars 2024 þar sem farið var eftir allri línuleið Hólasandslínu 3. Veður í 

ágúst og september var sérstaklega leiðinlegt og sem dæmi var ágúst kaldur og úrkoma á Akureyri 87% 

umfram meðalúrkomu áranna 1991 til 2021 [2]. Þurfti því að sæta lagi og fara þegar veður hentaði í 

myndatökur. Vettvangsferðir voru á eftirfarandi dögum: 

- 20. ágúst 2024: Farið eftir allri loftlínu HS3 og slóðar og mastraplön mæld og teknar 

drónamyndir af mastrastæðum. 

- 6. september 2024: Ásýndarmyndir teknar af loftlínu frá sömu stöðum og líkanmyndir í 

umhverfismati. Teknar drónamyndir af möstrum í miklum halla í Bíldsárskarði. 

- 19. september 2024: Teknar betri ásýndarmyndir frá tveim myndatökustöðum í Eyjafirði. 

Drónamyndir teknar af jarðstrengsleið í Eyjafirði. 

- 25. n óvember 2024: Ásýndarmynd tekin frá Akureyrarflugvelli. Samanburður við vetrarmynd 

í umhverfismati. 

- 25. apríl 2025: Skoðun og myndataka á ummerkjum eftir jarðstrengslagningu í votlendi sunnan 

Akureyrarflugvallar. 

Það sem fólst í vettvangsferðunum var einkum eftirfarandi: 

- Slóðabreidd meðfram loftlínu var mæld með 9 stikkprufum í mismunandi landslagi og teknar 

ljósmyndir. 

- Teknar voru drónamyndir af 9 möstrum til að meta rask. 

- Gerðar voru almennar athuganir á frágangi, bæði við loftlínu og jarðstreng. Teknar voru 10 

ásýndarmyndir til að bera saman við valdar líkanmyndir í matsskýrslu. 

2.1 Helstu einkenni áhrifa framkvæmdar 

Hólasandslína 3 er almennt borin uppi af stöguðum M-röramöstrum. Möstrin standa á tveimur fótum 

sem settir eru á forsteyptar undirstöður og síðan eru möstrin stöguð. Við jörð tengjast stögin við 

stagfestur, ýmist steyptar staghellur eða bergbolta. Fastmöstur (þar með talin hornmöstur) eru 

aðallega stöguð súluhorn. Stagaðar hornsúlur standa á steyptum undirstöðum og eru studdar af níu 

stögum sem tengjast í steyptar staghellur eða bergbolta. Við hvert mastur er svo gert vinnuplan sem 

nýtist bæði á framkvæmda- og rekstrartíma. Plönin eru nauðsynleg við reisingu mastra og strengingu 

leiðara og jarðvírs. Á rekstrartíma auðvelda plön aðgengi til viðhalds og koma í veg fyrir eða lágmarka 

rask utan þeirra. Að hverju mastri er slóð til að tryggja aðgengi, bæði á framkvæmdar- og rekstratíma. 

2.1.1 Sjónræn áhrif 

Ein helstu áhrif framkvæmda við Hólasandslínu 3 felast í sjónrænum áhrifum, en möstur línunnar geta 

sést úr nokkurri fjarlægð. Til að áætla þessi áhrif voru gerðar sýnileikagreiningar í umhverfismati 

Hólasandslínu 3, en einnig voru teknar myndir frá ýmsum stöðum og tölvugert líkan af Hólasandslínu 

3 sett inn á þær myndir. Slíkar líkanmyndir eru mikilvægur þáttur í að meta líkleg áhrif háspennulína á 

landslag og ásýnd. 

2 EFTIRFYLGNI UMHVERFISMATS 

2.1.2 Rask 

Annar stór áhrifaþáttur framkvæmda við Hólasandslínu 3 er rask á landi, þar sem raskið getur verið 

bein óafturkræf áhrif, en einnig geta þau verið óbein og að hluta afturkræf. Rask er hverskonar hreyfing 

eða framkvæmd af mannavöldum sem skilur eftir sig ummerki á yfirborði, ummerki geta svo verið 

misvaranleg. 

Í matsskýrslu kemur fram að almennt megi gera ráð fyrir beinum óafturkræfum neikvæðum áhrifum á 

gróður og annað land, sem fer undir slóðir, vinnuplön við möstur, strengendavirki og ný 

efnistökusvæði. Að sama skapi megi gera ráð fyrir að gróður geti jafnað sig á stórum hluta þess 

áhrifasvæðis sem jarðstrengir fara um.  

Framkvæmdin kunni að hafa í för með sér óbein áhrif á gróðurfar. Þannig geti lagning jarðstrengs og 

vegslóða um votlendi truflað vatnsrennsli, myndað vatnsrásir, valdið úrrennsli eða þurrkað landsvæði. 

Þá getur rask á árbakka komið af stað rofi sem erfitt getur verið að stöðva.  

Lagning slóða getur einnig opnað aðgengi að svæðum sem áður voru illaðgengileg ökutækjum og 

þannig skapað ákveðna hættu á utanvegaakstri með tilheyrandi skemmdum eða öðru álagi á gróðri. 

2.2 Breidd slóða 

2.2.1 Umfjöllun í umhverfismati 

Í umhverfismati Hólasandslínu 3, kafla 4.1.7 í matsskýrslu er fjallað um áhrif og umfang mismunandi 

slóðagerða, í eftirfarandi flokkum: 

- Lagning nýrra slóða 

- Styrking eldri slóða/leiða 

- Akstursleiðir (melar og sandar þar sem engrar vegagerðar er krafist) 

- Nýting eldri burðarhæfra slóða/leiða 

Sýnt er dæmigert þversnið slóðar, með 3,5-4,5 m breiðum akstursfleti, auk fláa. Þá er sérstaklega tekið 

fram að á Hólasandi er áætlað að slóðir verða 3,5-4,0 m á breidd.  

 

MYND 2.1 Mynd 4-26 úr matsskýrslu HS3. Dæmigert snið línuslóðar. 

Breidd slóða er háð landslagi og aðstæðum á hverjum stað, ekki síst breidd fláa og skeringa. Í 

útreikningum á raski vegna slóðagerðar (sjá kafla 6.1.1.4 í matsskýrslu) var að gengið út frá eftirfarandi 

meðaltölum: 

- Burðarhæfar slóðir: Ekkert viðbótarrask 

- Eldri slóðir styrktar: 2,25 m viðbótarrask 

- Nýjar slóðir: 4,5 m nýtt rask 

- Akstursleiðir: 3,5 m nýtt rask 

2.2.2 Niðurstöður eftirfylgni 

Í eftirfylgni rannsóknum var slóðabreidd var mæld á 9 stöðum meðfram línunni. Fyrirfram var búið að 

ákveða að taka heppilega mælistaði í mismunandi umhverfi og aðstæðum á línuleiðinni til að fá góða 

hugmynd um breiddina. Breidd var mæld frá fláafæti beggja vegna, og ef um var að ræða skeringu var 

hún innifalin í mælingunni til að ná yfir allt rasksvæði slóðarinnar.  

TAFLA 2.1 Breidd línuslóða Hólasandslínu 3. Til samanburðar þá var breidd nýrrar slóðar áætluð 4,5 m í matsskýrslu. 

Hvar Möstur Lýsing Breidd [m] 

Bíldsárskarð 179 Fylling öðru megin og skering hinu megin tekin með í raskmælingu. Mynd 2.2 8,8 

Bíldsárskarð 178 Uppbyggður vegur ofan á hrjóstugu landi. Mynd 2.3 6,8 

Illugastaðir 150-151 
Mólendi ofan illugastaða. Efni borið ofan í eldri slóð sem var niðurgrafin í 
mólendið. Engir fláar. Mynd 2.5 

4,5 

Fnjóskadalur 134 Flatt mólendi innarlega í Fnjóskadal. Mynd 2.6. 5,2 

Eyjardalur 104 Uppbyggður vegur ofan á berum mel 5,3 

Fljótsheiði 68 Uppbyggður/fljótandi vegur í gegnum votlendi. Mynd 2.11 5,9 

Laxárdalsheiði 38 Uppbyggður/fljótandi vegur í gegnum votlendi. Mynd 2.10 5,8 

Hamarsheiði 23 Uppbyggður vegur ofan á mólendi austan Laxárdals 5,4 

Hólasandur 8 Mörkuð slóð á berum mel 3,4 

 

Í mólendi var möl lögð beint ofan á yfirborð lands án þess að fjarlægja gróðurþekju eða jarðveg. Með 

því að hafa slóðirnar uppbyggðar á þann hátt myndast fláar beggja vegna við akstursflöt slóðarinnar og 

verður heildarbreiddin þannig meiri sem og rasksvæðið. Þar sem slóðir eru í halla geta fláar orðið 

nokkuð umfangsmiklir. Fláar voru þó víðast hvar minniháttar og ekki umfangsmeiri en nauðsyn bar til.  

Eldri línuvegir í mólendi voru víða grafnir niður í móinn. Þar sem slíkar aðstæður voru fyrir hendi hafði 

möl verið sett í niðurgrafna farveginn. Þar af leiðandi eru engir fláar, og rask út fyrir gamla vegstæðið 

var hverfandi. 

Á Hólasandi var slóðin ekki gerð með aðfluttu efni heldur hefluð slóð í sandinn. Það lágmarkar rask 

enda engir fláar og slóðabreidd rétt svo meiri en stærstu ökutæki sem notuð voru við framkvæmdir. 

Að hefla og marka slóð í sandinn gefur betri raun heldur en að keyra beint á sandinum, eins og dæmi 

er um úr öðrum framkvæmdum. Það að engin eiginlegur slóði sé til staðar og sandur allt í kring eykur 

hættuna á að farið sé út fyrir förin og að óþarfa rask aukist til muna. Ekkert slíkt var á Hólasandi þar 

sem slóð hafði verið hefluð eða mörkuð í sandinn. 

MYND 2.2 Skering og fylling í halla uppi á Bíldsárskarði. Mæld breidd var 8,8 m, flái og skering meðtalin. 

 

MYND 2.3 Ný slóð í smávægilegum halla uppi á Bíldsárskarði. Toyota Hilux bíll til stærðarviðmiðunar. Slóðabreidd 6,8 m. 

 
MYND 2.4 Ný slóð þar sem keyrt er niður af Bíldsárskarði Fnjóskadalsamegin. Fláar og rask í lágmarki. 

MYND 2.5 Ný slóð í gróðurríku umhverfi við Illugastaði í Fnjóskadal. Hálfniðurgrafin í móann. Toyota Hilux bíll til 

stærðarviðmiðunar. Slóðabreidd var 4,5 m. 

 
MYND 2.6 Ný slóð í mólendi sunnarlega í Fnjóskadal. Toyota Hilux bíll til stærðarviðmiðunar. Slóðabreidd var 5,2 m. 



2 EFTIRFYLGNI UMHVERFISMATS 

 

15 

 

MYND 2.7 Yfirlitsmynd af nýrri slóð í mólendi sunnarlega í Fnjóskadal. Ekkert rask út fyrir vegstæði. 

 

 

 

MYND 2.8 Yfirlitsmynd af nýrri slóð í gegnum votlendi og mólendi á Fljótsheiði. 

MYND 2.9 Ný slóð í votlendi á Fljótsheiði. Toyota Hilux bíll til stærðarviðmiðunar. Slóðabreidd 5,9 m. 

  

MYND 2.10 Yfirlitsmynd af nýrri slóð í votlendi norðan við Másvatns á Laxárdalsheiði. Ekkert rask út fyrir vegstæði. 

MYND 2.11 Ný slóð í votlendi á Laxárdalsheiði. Toyota Hilux bíll til stærðarviðmiðunar. Slóðabreidd 5,8 m. 

  

MYND 2.12 Grjótstyrktar dældir í nýrri slóð í votlendi til að hleypa vatni yfir og fram hjá veginum. 

 

MYND 2.13 Horft eftir nýrri slóð í votlendi á Fljótsheiði. 

MYND 2.14 Grjótstyrktar dældir í nýrri slóð sem hleypa leysingavatni yfir veginn og áfram niður hlíðina þar sem komið er 
niður af Fljótsheiði ofan í Reykjadal. 

 

MYND 2.15 Hér má sjá dæmi um vatnsskemmdir við mastur 27 á Hamarsheiði þar sem leysingavatn hefur runnið eftir og yfir 
slóð og skolað efni út í móann. 

MYND 2.16 Til vinstri eru myndir af Hólasandi meðfram HS3 þar sem mörkuð var slóð í sandinn. Hægra megin er mynd frá 
KR3 þar sem ekki var mörkuð slóð í sandinn. Þar sem ekki er mörkuð slóð eru aksturslínur óstöðugri og slóðin 
smám saman breikkar þegar ekið er til hliðar við hjólför sem eru þegar til staðar.  Sú var ekki raunin við HS3. 

MYND 2.17 Vatnsskemmdir á slóð þar sem farið er upp úr Eyjardal. Efri myndirnar tvær sýna og sú niðri til vinstri sýna staði 
þar sem slóðin þverar skorninga sem augljóslega flytja leysingavatn á vorin, þarna hefðu þurft að vera ræsi eða 
grjótdældir. Myndin niðri til hægri sýnir vatnsskemmd þar sem ræsi hefur ekki annað rennsli og vatn byrjað að 
flæða yfir veginn með úrskolun á efni. 

2.2.3 Umræða 

Almennt var góður frágangur og lítið sem ekkert rask út fyrir slóðabreiddina. 

- Í mó- og votlendi var breidd slóða var almennt aðeins meiri en áætlað hafði verið í 

umhverfismatsskýrslu. 

- Á sandi og endurnýtingu eldri slóða í mólendi var breidd slóða í samræmi við áætlanir í 

umhverfismatsskýrslu. 

- Fljótsheiði og Laxárdalsheiði eru votlendar og því erfiðari slóðagerð. Slóðin var byggð ofan á 

óröskuðu votlendi og virðist almennt hafa tekist vel með litlu sem engu raski út fyrir slóða.  

- Vel tókst að sneiða fram hjá blautari svæðum og tjörnum. 

- Í votlendi er slóð ofan á jarðvegsdúk svo rennsli grunnvatns undir slóðina skerðist lítið. Engin 

ræsi eru í slóðinni heldur sérstaklega grjótstyrktar dældir þar sem þörf er á þannig að vatn geti 

runnið yfir slóðina þegar vatnsstaða er há. Þetta virðist gefa góða raun og lítil sem engin 

úrskolun er úr slóðinni. 

- Á austanverðri Fljótsheiði voru að sama skapi grjótstyrktar dældir í slóðinni til að hleypa 

leysingavatni óhindrað niður hlíðina. Virðist það hafa gefið góða raun og engar vatnsskemmdir 

sjáanlegar. 

- Þar sem farið er upp úr Eyjardal og upp á Hellugnúpsskarð eru töluverðar skemmdir á 

línuveginum eftir leysingavatn. Bæði hafa ræsi ekki annað rennsli, og í nokkrum dældum þar 

sem leysingavatn rennur greinlega voru engin ræsi. 

Almennt var frágangur til slóða til fyrirmyndar og lítið sem ekkert rask út fyrir slóðina sjálfa. 

2.3 Mastraplön og svæði 

2.3.1 Umfjöllun í umhverfismati 

Í kafla 4.1.5 í matsskýrslu Hólasandslínu 3 segir eftirfarandi um stærðir mastraplana: 

- Kafli 4.1.5: „Plönin eru misstór eftir aðstæðum og mastragerð. Plön við burðarmöstur eru að 

jafnaði 80-100 m2 en við stöguð hornmöstur má gera ráð fyrir að plön þurfi að vera á bilinu 

200-400 m2 eftir hæð mastranna. Við frístandandi hornmöstur eru plönin umtalsvert minni eða 

um 150 m2.“ 

- Kafli 6.1.1.4: „Áætlað rask vegna reisingu mastra var að jafnaði tæpir 800 m2, en það var 

breytilegt eftir gerð og hæð mastra“ 

Ekki er umfjöllun um misumfangsmikið rask við möstur vegna mismunandi aðstæðna, t.d. sandur, 

mólendi eða votlendi. 

2.3.2 Niðurstöður eftirfylgni 

Í vettvangsferð í ágúst 2024 voru valin 9 hefðbundin burðarmöstur í mismunandi umhverfi og teknar 

drónamyndir sem voru síðan kvarðaðar, og rask mælt út frá útlínum rasksvæða á myndunum. Landi 

sem greinilega hafði verið raskað, annað hvort jarðvegi rutt í burtu eða gróðri/jarðvegi raskað með 

miklum umgangi var skilgreint sem rasksvæði. 

MYND 2.18 Hér má sjá hvernig útlínur rasksvæðis (hvítt) og mastraplans (gult) voru skilgreindar. 

TAFLA 2.2 Stærð rasksvæða við möstur. Myndir af öllum möstrum má sjá í viðauka A. 

MASTUR STAÐSETNING 
RASKFLATARMÁL 

[M2] 
MASTRAPLAN 

[m2] 
SAMTALS 

[m2] 
ATHUGASEMDIR 

8 Hólasandur 824 0 824 
Á sandi. Ekkert sérstakt mastrastæði. Allt rask 
mjög ógreinilegt og mun mást út en langt um líður. 

27 Hamarsheiði 453 114 567 
Gróið mólendi. Byrjað er að græða upp rask undir 
mastri. 

38 Laxárdalsheiði 485 137 622 
Votlendi. Hluti rasksvæðisins er byrjaður að gróa 
upp. Varanlegt rask verður væntanlega minna en 
uppgefin tala. 

68 Fljótsheiði 383 131 514 
Votlendi. Hluti rasksvæðisins er byrjaður að gróa 
upp. Varanlegt rask verður væntanlega minna en 
uppgefin tala. 

92 Efst í Eyjardal 514 131 645 
Á mel. Rask fyrir utan mastrastæði er mjög 
ógreinilegt og mun mást áður en langt um líður. 

134 Syðst í Fnjóskadal 696 180 876 
Gróið mólendi. Byrjað er að græða upp rask undir 
mastri. 

151 
Ofan Illugastaða í 

Fnjóskadal 
1.122 172 1.294 

Gróið víðirunnamólendi. Byrjað er að græða upp 
rask undir mastri. 

162 
Fjallshlíð neðan 

Bíldsárskarðs 
Fnjóskadalsmegin 

503 180 683 Rýrt mólendi í hallandi fjallshlíð. 

180 
Bíldsárskarð 

Eyjafjarðarmegin 
513 204 717 

Í grýttu fjalllendi hátt yfir sjávarmáli og miklum 
halla. 

Rasksvæði við möstur var breytilegt að stærð og fór mikið eftir aðstæðum. Minnst var raskið í votlendi 

þar sem lögð var áhersla á að lágmarka rask með því að nota nýjar undirstöðugerð með pelum og 

boraðar stagfestur með stálfóðringum. Við möstur í sandi og á melum var raskið ógreinilegt þó 

flatarmál þess hafi verið meira og má búast við að það máist út og hverfi með tímanum. Í sandi var 

raskið jafnframt ósamfelldara og einkum bundið við þá hluta mastrins sem snerta jörðina, þ.e. stög og 

fætur. Í grónu landi, bæði mó- og votlendi, var rasksvæðið samfellt. Hluti af því raski er þó afturkræft 

eftir því sem gróður vex aftur. Svarðlagð hafði víða verið geymt og sett aftur í rasksvæðið sem flýtir 

fyrir endurheimt, og jafnframt var greinilega búið að sá grasfræjum við mörg möstur sem einnig flýtir 

endurheimt gróðurhulu.  

2.3.3 Umræða 

Í flestum tilfellum var rasksvæði við möstur á bilinu 500 – 900 m2 og að meðaltali 750 m2  sem er í góðu 

samræmi við umhverfismatið, sem reiknaði með tæpum 800 m2 að jafnaði. Áberandi mest rask var við 

mastur 151 ofan Illugastaða í Fnjóskadal, og dregur það meðaltalið nokkuð upp. Þegar gróður 

endurheimtist umhverfis möstur og sandar og melar jafna sig, munu ummerki jarðrasks minnka 

verulega. Land sem fór undir mastraplön, sem er varanlegt rask, var breytilegra en gert var ráð fyrir í 

matinu eða  frá 0 m2  til 204 m2 , en að jafnaði á bilinu 130-180 m2, sem er nokkuð meira en þeir 80-100 

m2 sem áætlaðir voru í umhverfismati HS3. 

Rask við möstur getur verið breytilegt og ræðst af landslagi, gróðri o.fl. Áætlað meðaltal rasksvæða við 

möstur er til að geta lagt heildarmat umfang þess lands sem raskast vegna framkvæmdanna. 

Raunverulegt rask þeirra mastrastæða sem voru skoðuð þessu verkefni er oftar minna en þeir 800 m 2 

sem lagt var til grundvallar áætluðu raski í umhverfismatinu.   

Þessi niðurstaða sýnir að mögulega mætti reyna að áætla betur í umhverfismati mismikið rask sem 

ætla megi að verði í ólíkum aðstæðum og sem getur mögulega nýst ef þörf er talinn á því að meta áhrif 

á raski ólíkra vistgerða. 

 

MYND 2.19  Mastur nr. 38 í votlendi. Raski haldið í lágmarki og gróður getur endurheimst að miklu leyti utan við malarfyllingu. 

MYND 2.20  Mastur nr. 134 í mólendi í sunnanverðum Fnjóskadal. Nýleg hjólör vegna sáningar til að flýta endurheimt utan 
malarfyllingar. 

 

MYND 2.21 Mastur nr. 8 á Hólasandi. Vænta má að raskið muni mást út með tímanum. 

Í umhverfismati Hólasandslínu 3 frá 2019 voru birtar 34 líkanmyndir þar sem tölvugerð útgáfa af 

Hólasandslínu 3 var sett inn á ljósmyndir til að gefa hugmynd um ásýnd línunnar að framkvæmdum 

loknum. Til að meta hve vel þessar líkanmyndir ná að fanga raunverulega ásýnd voru teknar ljósmyndir 

frá sömu stöðum 2024. Alls voru 10 líkanmyndir raungerðar og voru valdar líkanmyndir frá vegum og 

stöðum þar sem vænta má að fólk sé á ferðinni. Eftirfarandi staðir voru valdir til myndatöku og er 

númer þeirra í myndahefti umhverfismatsskýrslu HS3 tilgreint: 

- Frá Akureyrarkirkju, mynd EY-3  

- Frá flugvellinum á Akureyri, mynd EY-5  

- Frá Kaupangi í Eyjafirði, mynd EY-10  

- Frá Kotungsstöðum í Fnjóskadal, mynd FN-2  

- Frá Illugastöðum í Fnjóskadal, mynd FN-5  

- Frá Reykjum í Fnjóskadal, mynd FN-8  

- Frá Bárðardalsvegi vestri, mynd BÁ-1 

- Frá Þjóðvegi 1 í Reykjadal (vestur), mynd RL-2  

- Frá Þjóðvegi 1 í Reykjadal (norður), mynd RL-4 

- Frá Laxárdal, mynd RL-10 

 

 
MYND 3.1 Ásýnd frá þjóðvegi 1 efst í Reykjadal, horft í norður. Efri myndin er líkanmynd frá 2019 og sú neðri raunmynd tekin 

í byrjun september 2024. 

Raunmyndir sýna að líkanmyndir hafa heppnast mjög vel og ná vel að fanga og líkja eftir raunverulegri 

ásýnd. Nokkrar breytingar hafa þó orðið á umhverfinu á þeim tíma sem leið frá því að umhverfismatið 

var gert. Nýjar byggingar og mannvirki hafa risið og trjágróður hefur stækkað umtalsvert, einkum í 

Fnjóskadal. Þetta breytir ásýnd, og í einhverjum tilvikum dregur úr ásýnd línunnar. Allar líkan- og 

raunmyndir má sjá stærri í viðauka B. 

3 RAUNGERÐ LÍKANMYNDA 

Meðfram loftlínuhluta Hólasandslínu 3 er hafin uppgræðsla á rasksvæðum tengdum framkvæmdinni, 

einkum vegslóðum, mastraplönum og undir möstrum. Í vettvangsferðum síðsumars 2024 sást að gras 

var víða byrjað að vaxa innan rasksvæða, en því var sáð fyrr um sumarið. Of skammur tími er liðinn til 

að geta dæmt um árangur uppgræðslunnar, en grasið virðist spretta ágætlega, þó misvel eftir 

aðstæðum, vöxtur var t.d. greinilega minni hátt yfir sjávarmáli á Bíldsárskarði. Sáning á Laxárdalsheiði 

og Fljótsheiði fólst í einæru rýgresi og áburðargjöf. Var það gert til að binda jarðveginn og hjálpa 

staðargróðri að festa sig. Svæðið kemur því ekki til með að skera sig úr gróðurlega til framtíðar. Í slóðir 

var sáð blöndu af einæru rýgresi og túnvingli. 

Við nokkur möstur, einkum í grónu mólendi, var svarðlag varðveitt og komið aftur fyrir undir mastri að 

framkvæmdum loknum. Það skilar sér í því að strax er staðargróður á rasksvæðinu, þó að gróðurhulan 

sé slitrótt. Flýtir þetta vonandi fyrir endurheimt staðargróðurs og gróðurhulu. 

Eftirfarandi eru nokkrar myndir sem sýna uppgræðslu og endurheimt gróðurs á rasksvæði HS3. 

 

MYND 4.1 Uppgræðsla á línuvegi í vesturhlíðum Fnjóskadals. 

 

MYND 4.2 Uppgræðsla á línuvegi á Bíldsárskarði til að binda jarðveg. 

4 UPPGRÆÐSLA 

MYND 4.3 Uppgræðsla á línuvegi á Fljótsheiði. 

 

MYND 4.4 Uppgræðsla á línuvegi á Fljótsheiði. 

MYND 4.5 Uppgræðsla á línuvegi á Laxárdalsheiði. 

 

MYND 4.6 Uppgræðsla á línuvegi á Hamarsheiði. 

MYND 4.7 Uppgræðsla umhverfis strengendavirki í austanverðum Eyjafirði. 

 

MYND 4.8 Frágangur undir mastri í Fnjóskadal. Svarðlag hefur verið endurnýtt sem flýtir fyrir endurheimt staðargróðurs. 
Grasfræjum hefur þó einnig verið sáð til að ná upp samfelldari gróðurhulu. 

MYND 4.9 Frágangur undir mastri í Fnjóskadal. Svarðlag hefur verið endurnýtt sem flýtir fyrir endurheimt staðargróðurs. 
Grasfræjum hefur þó einnig verið sáð til að ná upp samfelldari gróðurhulu. 

Yfir Eyjafjörð var lagður rafstrengur frá strengendavirki í Vaðlaheiði, yfir óshólma Eyjafjarðarár, suður 

fyrir Akureyrarflugvöll, upp í gegnum Naustaborgir og norður á Rangárvelli. Viðkvæmustu svæðin sem 

strengleiðin liggur um voru eftirfarandi: 

- Óshólmar Eyjafjarðarár sem eru á náttúruminjaskrá og árkvíslar árinnar  

- Votlendi í Naustaborgum sem nýtur hverfisverndar, en strengurinn liggur rétt utan við sjálft 

verndarsvæðið 

- Glerárgili sem er á náttúruminjaskrá og friðlýstur fólkvangur. Byggð var ný strengja- og reiðbrú 

yfir ágilið 

Farin var sérstök skoðunarferð á sólríkum degi þann 19. september 2024 og teknar drónamyndir af 

stærstum hluta strengleiðarinnar til að meta hvernig til hefur tekist með frágang. Ekki voru gerðar 

sérstakar mælingar á breidd rasksvæðis, vinnuslóða eða öðrum verkþáttum framkvæmdarinnar. Í 

umhverfismati framkvæmdarinnar var gerð grein fyrir nokkrum líklegum útfærslum á tilhögun 

strengskurða og vinnuslóða. Algengast er að í miðjunni sé um 4 m breið vinnuslóð með strengskurði 

beggja vegna, einn skurður fyrir hvort strengsett. Þar sem farið var yfir Óshólma Eyjafjarðarár var 

núverandi vegur notaður sem vinnuvegur og strengskurðir sitt hvoru megin við veginn. Uppgrafið efni 

úr skurðum var öllu jafna haugsett tímabundið utan við skurðina. 

 

MYND 5.1 Dæmigert þversnið á jarðstrengshluta HS3 á framkvæmdatíma. Mynd úr umhverfismatsskýrslu HS3. 

 

5 JARÐSTRENGUR Í EYJAFIRÐI 



 

32 

 

MYND 5.2  Að ofan er algengt þvernsið jarðstrengshluta HS3, en að neðan er sýnt þversnið í óshólmum Eyjafjarðarár þar sem 
vegurinn yfir óshólmana var nýttur sem vinnuvegur. Myndir úr umhverfismatsskýrslu HS3. 

 

MYND 5.3 Þversnið af útfærslu á þverun Eyjafjarðarár. Mynd úr umhverfismatsskýrslu HS3. 

 

MYND 5.4 Þversnið af útfærslu á þverun Glerárgils. Mynd úr umhverfismatsskýrslu HS3. 

Vinnuslóðar voru sums staðar skildir eftir sem reiðvegir, en annars staðar voru þeir fjarlægðir. Í 

Naustaborgum var búið að planta í sárið þar sem fara þurfti fella tré, en annars staðar hafði verið látið 

nægja að ganga frá á yfirborði. Almennt virðist vel hafa tekist til með framkvæmdir og frágang við 

jarðstrenginn. Víða var erfitt, og jafnvel ómögulegt, að sjá ummerki um að undir jörðinni væru 

jarðstrengir, nema þá að vita sérstaklega af þeim. Það er einkum í votlendinu í Naustaborgum, 

Naustatjörn sem að framkvæmdirnar skilja eftir sig ummerki, þ.e. far eða ójöfnu í yfirborðinu.  Votlendi 

og gróður hafa algjörlega endurheimt svæðið. Grjótvörn yfir strengjunum þar sem þeir þvera kvíslar 

Eyjafjarðarár er einnig nokkuð sýnileg og myndar smá ólgu á yfirborði auk þess sem botngróður hefur 

náð festu á grjótvörninni, en botn árinnar á þessu svæði er einsleitur og flatur svartur sandur. Ekki er 

sýnilegt rof í árbökkum. 

Eftirfarandi eru myndir af strengleiðinni sem sýna frágang og ásýnd í september 2024. 

 

MYND 5.5 Horft yfir jarðstrengleið HS3 til vesturs frá strengendavirki í Vaðlaheiði ofan Kaupangs. Nýting á túnum ekki skert. 

MYND 5.6 Horft í austur frá óshólmum Eyjafjarðarár. Strengsett sitt hvoru megin við veg, milli vegar og skurða. 

 

MYND 5.7 Horft yfir jarðstrengleið HS3 til vesturs yfir Óshólma og kvíslar Eyjafjarðarár. 

MYND 5.8 Horft yfir jarðstrengleið HS3 til vesturs yfir Óshólma og kvíslar Eyjafjarðarár. 

 

MYND 5.9 Horft yfir jarðstreng HS3 þar sem hann þverar austustu kvísl Eyjafjarðarár. Grjótvörnin sýnileg í sandinum. 

MYND 5.10 Ummerki um jarðstreng HS3 í óshólmum Eyjafjarðarár. Endurheimt staðargróðurs hefur tekist vel. 

 
MYND 5.11 Jarðstrengur HS3 þar sem hann þverar miðkvísl Eyjafjarðarár. Grjótvörn sýnileg og myndar ólgur á yfirborði. 

MYND 5.12 Horft yfir jarðstreng HS3 þar sem hann þverar miðkvísl Eyjafjarðarár. Botngróður hefur náð festu á grjótvörn. 

 
MYND 5.13 Jarðstrengleið HS3 þar sem hún kemur upp í gegnum nyrsta hluta Kjarnaskógs. Fella þurfti tré og gera nýjan veg. 

MYND 5.14 Jarðstrengur í nyrsta hluta Kjarnaskógs, strengsett sitt hvoru megin við veginn. 

 
MYND 5.15 Horft yfir jarðstrengleið í gegnum beitarhaga sunnan Hagahverfis. Nokkuð rask enn sýnilegt en mun gróa upp. 

MYND 5.16 Horft yfir jarðstrengleið HS3 norðan tjaldsvæðisins á Hömrum. Staðargróður endurheimst meðfram vegi. 

 

MYND 5.17  Jarðstrengleið HS3 norður frá Hömrum yfir í Naustaborgir. Rasksvæði gróið upp en sýnileg ummerki um 
framkvæmdir. Af jörðu niðri eru ummerkin þó ekki jafn áberandi. 

MYND 5.18 Jarðstrengleið HS3 milli Hamra og Naustaborga. Ummerki enn vel greinileg en hér sést vel hvernig votlendi og 
mismunandi staðargróður hefur endurheimst á rasksvæðinu. 

MYND 5.19  Horft yfir jarðstrengleið HS3 þar sem farið er í gegnum votlendið við Hundatjörn í Naustaborgum. Akstursplötur 
voru lagðar yfir votlendið sem vinnuvélar keyrðu eftir á framkvæmdatíma. Nokkuð sig varð á jarðvegi undir 
plötunum sem orsakaði að áberandi „sigdalur“ myndaðist í votlendið á milli strengsettanna. Staðargróður hefur 
að fullu endurheimst á framkvæmdasvæðinu  

MYND 5.20  Nærmynd af ummerkjum í votlendinu við Hundatjörn í Naustaborgum. 

 

MYND 5.21 Akstursplöturnar sem voru lagðar yfir votlendið í Naustaborgum á framkvæmdatíma. Mynd: Landsnet.  

MYND 5.22  Jarðstrengleið HS3 þar sem hún fer fram hjá fuglaskoðunarhúsinu (v.m. við miðju) við Hundatjörn. 

 

MYND 5.23 Horft yfir jarðstrengleið HS3 í norður frá votlendinu við Hundatjörn þar sem fella þurfti tré. 

MYND 5.24  Horft yfir jarðstrengleið HS3 þar sem hún fer ofan hesthúsahverfisins Breiðholts. Nýr línuvegur er nýttur sem 
reiðvegur og staðargróður hefur að fullu endurheimst meðfram honum. 

 

MYND 5.25  Suðurbakki Glerárgils þar sem það er þverað með nýrri brú. 

MYND 5.26 Suðurbakki Glerárgils á framkvæmdatíma. Mynd: Landsnet. 

 

MYND 5.27  Suðurbakki Glerárgils þar sem það er þverað með nýrri brú. 

MYND 5.28  Norðurbakki Glerárgils þar sem það er þverað með nýrri brú. 

 
MYND 5.29 Ný brú yfir Glerárgil sem ber tvö strengsett fyrir Landsnet, þrjá jarðstrengi fyrir Rarik og nýtist jafnframt sem 

reiðleið. Ummerki um rask utan reiðleiðar í lágmarki. 

MYND 5.30 Horft yfir síðasta hluta jarðstrengsleiðarinnar frá Glerárgili í átt til Rangárvalla. 

 

MYND 5.31 Rasksár nyrst í Naustaborgum þar sem fella þurfti tré. Búið er að planta nýjum plöntum í sárið. 

5.1 Votlendi sunnan Akureyrarflugvallar 

Viðkvæmasta svæðið sem jarðstrengurinn fór um er votlendið sunnan Akureyrarflugvallar. Var þar 

farið í gegnum mjög blautt svæði á tæplega 500 m kafla á milli aðflugsljósa flugvallarins. Farið var í 

vettvangsferð þann 25. apríl 2025, en á þeim árstíma er gróður í lágmarki en vatnsstaða í hámarki og 

bestu aðstæður til að skoða rask. 

För eftir vinnuvélar voru nokkuð breið og sýnileg, og á einum stað var óþarfa rask þar sem vinnuvél 

hafði farið öfugu megin við aðflugsljós til að komast að strengnum. Skv. upplýsingum frá Landsneti var 

gerð athugasemd við það á framkvæmdatíma. Förin eftir jarðstrengslagninguna hafa þó svo til 

eingöngu sjónræn áhrif, staðargróður er búinn að endurheimta svæðið að mestu og pollar sem hafa 

myndast í beltaförum nýtast andfuglum vel, en daginn sem vettvangsskoðun fór fram sáust grágæsir, 

rauðhöfðaendur og stokkendur á pollunum, en engir andfuglar utan þeirra. Svæðið er mjög blautt og 

er hætt við því að tilraunir til frekari frágangs myndu búa til meira rask en er nú þegar. 

 

 

MYND 5.32 För eftir jarðstrengslagningu í votlendi sunnan Akureyrarflugvallar. Horft til austurs (efri mynd) og vesturs (neðri 
mynd) frá aðflugsljósum. 

MYND 5.33 Óþarfa rask þar sem vinnuvél hefur farið öfugu megin við aðflugsljós á leið sinni til eða frá vinnusvæði. 

Í umhverfismati Hólasandslínu 3 var Fiskistofa með athugasemdir um að þar sem jarðstrengurinn 

þverar Eyjafjarðará í framhaldi af votlendinu væri hætta á rofi úr bökkum árinnar. Við vettvangsskoðun 

var ekkert rof sjáanlegt og frágangur á bökkum góður. 

 

MYND 5.34  Vesturbakki meginkvíslar Eyjafjarðarár. Jarðstrengssett auðkennd með stikum. 

MYND 5.35  Vesturbakki meginkvíslar Eyjafjarðarár. Jarðstrengssett auðkennd með stikum. 

 

MYND 5.36 Austurbakki meginkvíslar Eyjafjarðarár. Jarðstrengur auðkenndur með stiku. 

5.2 Áhrif á fuglalíf í Naustaborgum 

Annað viðkvæmt svæði sem jarðstrengurinn fer um er votlendið í Naustaborgum. Svæðið er mjög vel 

gróið votlendi og ríkt af fuglalífi. Þar hefur verið fylgst sértaklega með fuglalífinu frá því að votlendið 

var endurheimt árið 2009 og alls hafa verið gerðar 10 rannsóknir frá árinu 2008, sú nýjasta 2024 og er 

það eina rannsóknin sem er gerð eftir að framkvæmdum við Hólasandslínu 3 lauk. Rannsókn var gerð 

vorið 2022 og var þá búið að leggja jarðstrenginn en frágangi ólokið. Niðurstöður rannsókna má sjá í 

eftirfarandi töflu: 

TAFLA 5.1 Niðurstöður fuglatalninga við Hundatjörn í Naustaflóa 2008-2024 [5]. 

 

Ekki er að sjá að framkvæmdir við Hólasandslínu 3 hafi nokkur áhrif á fuglalíf við Hundatjörn. Þó að 

alltaf sé einhver breytileiki milli ára þá hefur fjöldi tegunda og varpfugla haldist stöðugur eftir 

framkvæmdir og í samræmi við talningar fyrri ára. Þó að ummerki um jarðstrenginn sjáist á yfirborði 

þá eru þau áhrif eingöngu sjónræn, staðargróður og votlendi hafa endurheimt rasksvæðið að fullu og 

nýtast fuglalífi svæðisins á sama hátt og áður. Í athuguninni fannst t.d. hrossagaukshreiður ofan á 

strengleiðinni. Í skýrslu um úttekt á fuglalífi í Naustaflóa, segir um strenglögnina [5]: 

- „Árið 2021 var lagður tvöfaldur rafmagnsjarðstrengur eftir svæðinu endilöngu nálægt 

vesturmörkum. Við það myndaðist áberandi farvegur sem safnar í sig vatni (2. mynd). Gera má 

ráð fyrir að raskaða svæðið muni gróa upp með tímanum“ 

Vænta má að niðurrif tveggja loftlína, Kröflulínu 1 og Laxárlínu 1 hafi jákvæð áhrif á fuglalíf á svæðinu, 

þó erfiðara sé að mæla þau áhrif. 

Í umhverfismatsskýrslu HS3 var gert ráð fyrir að reiðvegur yrði ofan á jarðstrengnum í gegnum 

votlendið við Hundatjörn, og var eftirfarandi umfjöllun um möguleg áhrif í kafla 6.2.3.1.1: 

- „Að framkvæmdum loknum verður reiðleið yfir strengnum í gegnum Naustaflóa. Það verður 

því nokkuð rask á búsvæði fugla auk þess sem búast má við meiri truflun samhliða aukinni 

umferð í gegnum votlendið.“ 

Fallið var frá því að hafa reiðveg í gegnum votlendið og eru varanleg áhrif framkvæmdanna því verulega 

minni en gert var ráð fyrir í umhverfismatsskýrslu. 

 

 

MYND 5.37 Horft yfir votlendið við Hundatjörn í Naustaborgum út um gluggann á fuglaskoðunarhúsinu sem þar er að finna. 
Jarðstrengurinn er beint fyrir framan í votlendinu næst húsinu. Ólíklegt er að ókunnugir átti sig á því að þarna séu 
tvö niðurgrafin 220 kV jarðstrengssett. 

Eðlilegt er að umfang rasks við möstur við Hólasandslínu 3 sé breytilegt, enda mjög breytilegar 

aðstæður á langri línuleið. Engin ein tala nær að gefa nákvæma eða lýsandi mynd af raski í mólendi, 

hrauni, sandi og votlendi. Þrátt fyrir þessar breytilegu aðstæður voru mæld rasksvæði almennt undir 

þeim 800 m2 sem að gengið var út frá í matsskýrslu, meðaltalið var 750 m2 og almennt á bilinu 500 – 

900 m2. Mastraplön voru að jafnaði á bilinu 130-180 m2, sem er meira en þeir 80-100 m2 sem áætlaðir 

voru í umhverfismati línunnar. 

Þar sem umfang rasksins virðist háð aðstæðum á hverjum stað og þá þeim vistgerðum sem þar eru, þá 

má skoða hvort tilefni sé til að nýta þessar niðurstöður til að skerpa frekar á forsendum að baki áætluðu 

raski innan ólíkra vistgerða. Einnig geta einkenni rasks verið mismunandi, á sandi og melum eru áhrif 

þess t.d. skammvinn og lítt sýnileg, á meðan mólendi er lengur að jafna sig. 

Niðurstaða mælinga úr stikkprufunum sýndi að breidd slóða var að meðaltali 5,6 m, þ.e. meiri er þeir 

4,5 m, sem notaðir voru sem forsendur í útreikningum fyrir meðalbreidd nýrra slóða, en töluverður 

breytileiki var í breidd þeirra, háð aðstæðum á hverjum stað. Styrking eldri slóða og akstursleiðir á 

sandi voru hins vegar í góðu samræmi við áætlanir í matsskýrslu. Fláar og skeringar geta jafnframt aukið 

rakssvæði til muna þegar farið er um hallandi eða ójafnt land, en minnkar á móti umhverfisáhrif sem 

fylgja því að flytja efni í slóðir um langan veg.  

Raungerð líkanmynda sýnir að ásýnarmyndir í matsskýrslu hafi gefið góða hugmynd um ásýnd að 

framkvæmdum loknum. Styrkir það notkun líkanmynda við framkvæmd umhverfismats og getur því 

gefið almenningi, umsagnaraðilum og leyfisveitendum nokkuð raunhæfa hugmynd um ásýndaráhrif 

fyrirhugaðra framkvæmda á viðkomandi stað. 

Jarðstrengslögn yfir Eyjafjörð virðist hafa heppnast vel og á löngum köflum er erfitt fyrir ókunnuga að 

átta sig á því yfir höfuð að strengurinn sé til staðar, þó ómögulegt sé að afmá öll ummerki á 

strengleiðinni. Fuglalíf bæði í óshólmum Eyjafjarðarár og við Hundatjörn í Naustaborgum virðist hafa 

orðið fyrir óverulegum, ef nokkrum, varanlegum neikvæðum áhrifum. 

Landsnet hefur nú látið vinna þrjú eftirfylgniverkefni umhverfismats, þar sem bornar hafa verið saman 

spár um væntanleg áhrif fyrirhugaðra línuframkvæmda á nokkra umhverfisþætti, við raunverulegar 

mælingar eftir að framkvæmdum er lokið.  Helstu niðurstöður eru þær að meðaltöl rasks og umfangs 

fara allajafna nærri þeim forsendum sem notaðar voru við matið, en aðstæður á hverjum stað geta í 

einhverjum tilvikum vikið nokkuð út frá því meðaltali sem gengið var út frá.  

Framkvæmd eftirfylgniverkefnanna hefur verið að þróast og nú þarf Landsnet að taka til frekari 

skoðunar hvort niðurstöður úr þessum verkefnum gefa tilefni til að uppfæra ákveðnar forsendur 

komandi umhverfismatsverkefna. 

55 

Hér á eftir eru drónamyndir af möstrunum níu þar sem rask var mælt. Af hverju mastri eru tvær myndir, 

ein lóðrétt niður til að sýna beint ofan á raskið, og svo önnur mynd undir horni til að hafa aðeins meiri 

dýpt og gefa betri mynd af aðstæðum. 

  

A. DRÓNAMYNDIR AF MÖSTRUM 

VIÐAUKAMYND A.1 Mastur 8 í HS3. 



A– DRÓNAMYNDIR AF MÖSTRUM 

VIÐAUKAMYND A.2 Mastur 27 í HS3. Nýleg vinnuvélaför eftir sáningu. 

VIÐAUKAMYND A.3 Mastur 38 í HS3. 



A– DRÓNAMYNDIR AF MÖSTRUM 

VIÐAUKAMYND A.4 Mastur 68 í HS3. 

VIÐAUKAMYND A.5 Mastur 92 í HS3. 



A– DRÓNAMYNDIR AF MÖSTRUM 

VIÐAUKAMYND A.6 Mastur 134 í HS3. Nýleg vinnuvélaför eftir sáningu. 

VIÐAUKAMYND A.7 Mastur 151 í HS3. Nýleg vinnuvélaför eftir sáningu. 



A– DRÓNAMYNDIR AF MÖSTRUM 

VIÐAUKAMYND A.8 Mastur 162 í HS3. 

VIÐAUKAMYND A.9 Mastur 181 í HS3. 



B– SAMANBURÐUR VIÐ LÍKANMYNDIR 

Hér á eftir eru raunmyndir frá tíu ásýndarpunktum þar sem gerðar voru líkanmyndir fyrir umhverfismat 

Hólasandslínu 3. Líkanmyndin úr umhverfismatinu frá 2019 er birt fyrst og á eftir henni er raunmynd 

sem var tekin síðsumars eða haustið 2024 sem sýnir raunverulega ásýnd. 

 

B. SAMANBURÐUR VIÐ LÍKANMYNDIR 

VIÐAUKAMYND B.1 Frá Akureyrarkirkju, mynd EY-3 í myndahefti umhverfismatsskýrslu HS3. 



B– SAMANBURÐUR VIÐ LÍKANMYNDIR 

VIÐAUKAMYND B.2 Frá flugvellinum á Akureyri, mynd EY-5 í myndahefti umhverfismatsskýrslu HS3. 

VIÐAUKAMYND B.3 Frá Kaupangi í Eyjafirði, mynd EY-10 í myndahefti umhverfismatsskýrslu HS3. 



B– SAMANBURÐUR VIÐ LÍKANMYNDIR 

VIÐAUKAMYND B.4 Frá Kotungsstöðum í Fnjóskadal, mynd FN-2 í myndahefti umhverfismatsskýrslu HS3. 

VIÐAUKAMYND B.5 Frá Illugastöðum í Fnjóskadal, mynd FN-5 í myndahefti umhverfismatsskýrslu HS3. 



B– SAMANBURÐUR VIÐ LÍKANMYNDIR 

VIÐAUKAMYND B.6 Frá Reykjum í Fnjóskadal, mynd FN-8 í myndahefti umhverfismatsskýrslu HS3. 

VIÐAUKAMYND B.7 Frá Bárðardalsvegi vestri, mynd BÁ-1 í myndahefti umhverfismatsskýrslu HS3. 



B– SAMANBURÐUR VIÐ LÍKANMYNDIR 

VIÐAUKAMYND B.8 Frá Þjóðvegi 1 í Reykjadal (vestur), mynd RL-2 í myndahefti umhverfismatsskýrslu HS3. 

VIÐAUKAMYND B.9 Frá Þjóðvegi 1 í Reykjadal (norður), mynd RL-4 í myndahefti umhverfismatsskýrslu HS3. 



B– SAMANBURÐUR VIÐ LÍKANMYNDIR 

VIÐAUKAMYND B.10 Frá Laxárdal, mynd RL-10 í myndahefti umhverfismatsskýrslu HS3. Staðsetningu masturs vestan Laxársdals (h.m.) var breytt, og sést því ekki á raunmynd. 


